
ԱՄՓՈՓԱԹԵՐԹ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՁԻԱՀ-Ի ԿԱՆԽԱՐԳԵԼՄԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ, ԱՆԺԱՄԿԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎԱԾ ԳՈՒՅՔԸ ՀԵՏ ՎԵՐՑՆԵԼՈՒ, «ՁԻԱՀ-Ի ԿԱՆԽԱՐԳԵԼՄԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱՎՈՐՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, ՍՏԵՂԾՎԱԾ «ՁԻԱՀ-Ի ԿԱՆԽԱՐԳԵԼՄԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՆՈՐՔ» ԻՆՖԵԿՑԻՈՆ ԿԼԻՆԻԿԱԿԱՆ ՀԻՎԱՆԴԱՆՈՑ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակա​ցություն
	Կատարված փոփոխությունը

	ՀՀ ֆինանսների նախարարություն

__01__._10__._2019_ թ. 

N _ ԱԹ/16130-19___
գրություն

	Քննարկել ծառայությունները ամբողջությամբ պետության կողմից իրականացնելու նպատակահարմարության հարցը (հաշվարկների հիմքում դնելով բյուջետային հիմնարկների համար կիրառվող նյութածախսի մեթոդաբանությունը)։ Վերոնշյալ քննարկումների շրջանակներում ներկայացնել նշված ՓԲԸ-ների որպես առևտրային կազմակերպությունների գործելու վերաբերյալ հիմնավորումներ՝ հիմք ընդունելով ՀՀ վարչապետի 2019 թվականի փետրվարի 7-ի թիվ 02/16.8/5096-2019 հանձնարարականին կցված թեմատիկ ամփոփագրով սահմանված մոտեցումները և ըստ այդմ ՓԲԸ-ները վերակազմակերպել ՊՈԱԿ-ների:
	Չի ընդունվել։


	Նորք ինֆեկցիոն կլինիկական հիվանդանոցը իր գործունեությունը իրականացրել է ՓԲԸ (100% պետական բաժնեմասով) կարգավիճակով, և նրա նյութատեխնիկական բազայի ձևավորման ու կայացման համար անհրաժեշտ ֆինանսական միջոցները գեներացվել են իր արդյունավետ գործունեության արդյունքում՝ շահույթի հաշվին, առանց ՀՀ պետական բյուջեից կատարվող ներդրումների, ինչպես նաև սուբսիդիաների: 

Նորք ինֆեկցիոն կլինիկական հիվանդանոցը զգալի միջոցներ է ծախսում որակի կառավարման համակարգեր ներդնելու, բժշկական կենտրոնի տեխնիկական հագեցվածությունը անհրաժեշտ մակարդակի վրա պահելու, ինչպես նաև աշխատակիցների մասնագիտական կրթությունը և որակավորումն անընդհատ բարձրացնելու ուղղությամբ:

 Վերը նշված բոլոր ծախսերը Նորք ինֆեկցիոն կլինիկական հիվանդանոցը իրականացնում է հավելյալ արժեք ստեղծելու շնորհիվ, միաժամանակ իր գործառույթների իրականացման արդյունքում մուտքեր ապահովելով պետական բյուջե:

Բացի այդ ՊՈԱԿ-ներով գործունեությունն իրականացնելը նպատակահարմար չէ, քանի որ ՓԲԸ-ի դեպքում հնարավոր կլինի գոյացած շահույթը շահաբաժնի տեսքով փոխանցել պետական բյուջե:

	
	Հիմնավորման մեջ նշված է, որ Նորք ինֆեկցիոն կլինիկական հիվանդանոց ՓԲԸ-ի կանոնադրական կապիտալը նվազեցվում է, որը չի համապատասխանում Կառավարության որոշման նախագծին:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն

_04_._11__.__2019__ թ. 

N __ԱԹ/18091-19_____

գրություն
	1. Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագիծը  1-ին կետում խոսքը գնում է ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունից գույք հետ վերցնելու մասին, մինչդեռ նախագծի վերնագրում որևէ դրույթ այդ մասով առկա չէ: Այս առումով նախագծի վերնագրի և բովանդակության դրույթներն անհրաժեշտ է համապատասխանեցնել միմյանց` նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

2. Առաջարկում ենք Նախագծի նախաբանում հղում կատարել նաև «Պետական ոչ առևտրային կազմակերպությունների մասին» օրենքի 5-րդ հոդվածին՝ հաշվի առնելով Նախագծի 1-ին կետով նախատեսվող կարգավորումը:

3. Առաջարկում ենք Նախագծի 7-րդ կետում հստակեցնել միացման ձևով վերակազմակերպման իրականացման ժամանակահատվածի սկիզբը (այն է՝ Ընկերության պետական գրանցումից հետո):

4. Նախագծում անհրաժեշտ է ներառել վերակազմակերպվող իրավաբանական անձանց պարտատերերին վերակազմակերպման մասին տեղեկացնելու վերաբերյալ դրույթներ՝ հիմք ընդունելով ՀՀ քաղաքացիական օրենսգրքի 66-րդ հոդվածի դրույթները:

5. Նախագծում կազմակերպությունների անվանումներն անհրաժեշտ է համապատասխանեցնել պետական գրանցում ստացած վերջին կանոնադրություններին:
	Ընդունվել է:
Ընդունվել է:
Ընդունվել է:
Չի ընդունվել:

Ընդունվել է:

	Նախագծում կատարվել է համապատասխան փոփոխություն:
Նախագծում կատարվել է համապատասխան փոփոխություն:
Նախագծում կատարվել է համապատասխան փոփոխություն:
Վերակազմակերպվող իրավաբանական անձանց պարտատերերին (առկայության դեպքում) վերակազմակերպման մասին տեղեկացնելու՝ ՀՀ քաղաքացիական օրենսգրքի 66-րդ հոդվածի վերաբերյալ դրույթները կներառվեն վերակազմակերպման կարգում:

Նախագծում կատարվել են համապատասխան փոփոխություններ:



